
2012 წლიდან მიდგომები რადიკალურად შეიცვალა. დევნილების პრობლემატიკა   ხელისუფლების ერთ-ერთ  პრიორიტეტად იქცა.
სახელმწიფომ საკანონმდებლო დონეზე აიღო ვალდებულება დევნილების არა დროებითი თავშესაფრით დაკმაყოფილებაზე, არამედ  დევნილთა გრძელვადიანი განსახლებით უზრუნველყოფაზე.  სწორედ ახალი კანონის უმთავრესი მიზანია, საქართველოში ყველა დევნილ ოჯახს გააჩნდეს საკუთრებაში საცხოვრებელი ფართი. 
ახალი კანონის მიხედვით, ასევე განისაზღვრა მთელი რიგი რეგულაციები:
· აღმოიფხვრა არაერთგვაროვანი და დისკრიმინაციული მიდგომა დევნილთა მიმართ. გაუქმდა დევნილთა კომპაქტური და კერძო ჩასახლების ობიექტის ცნება, ყველა დევნილი იღებს თანაბარი რაოდენობის დევნილის შემწეობას;
·  დევნილი სრულად არის დაცული მის მართლზომიერ მფლობელობაში არსებული საცხოვრებელი ფართიდან გამოსახლებისგან; 
· დევნილის სტატუსი უნარჩუნდება ოკუპირებულ ტერიტორიაზე - მუდმივ საცხოვრებელ ადგილზე დაბრუნებამდე;
· დევნილს, მუდმივ საცხოვრებელ ადგილზე დაბრუნების შემდგომ უნარჩუნდება სახელმწიფოს მიერ მისთვის უკვე საკუთრებაში გადაცემული საცხოვრებელი ფართი;
· დევნილს აღარ უწყდება  შემწეობა საქართველოს საზღვრებს გარეთ ორ თვეზე მეტი ხნით ვადით გასვლის შემთხვევაში, თუ ეს  გასვლა დაკავშირებულია სამსახურებრივ მივლინებასთან, სწავლასთან ან სამედიცინო დაწესებულებაში მკურნალობასთან  და აღნიშნულის თაობაზე მან წინასწარ აცნობა სამინისტროს; 
· მკაფიოდ განისაზღვრა ოჯახის ცნება, რითაც დაცული იქნა ოჯახის ერთიანობის პატივისცემის უფლება;
· დევნილს დაუკანონდა ოკუპირებულ ტერიტორიებზე დარჩენილი უძრავი ქონების რესტიტუციის  და მისი მემკვიდრეობით გადაცემის უფლება.  





2013 წლამდე, სამინისტროში არ არსებობდა განსახლების რაიმე წესი და დევნილთა საცხოვრებლით უზრუნველყოფა ეფუძნებოდა სუბიექტურ გადაწყვეტილებებს.

